
Sisimiut Kangerlussuullu akornanni qallersugaanngitsumik aqqusinermik sanaartornermi
Namminersornerullutik Ogartussanit inatsisitigut aningaasartuutissat pisariallit tamaasa
ingerlatsinermi aningaasartuutit kommuunip nammineq isumagissappagit qulakkeerneqar-
nissaannut Naalakkersuisut peqquneqarnissaannik Inatsisartut aalajangiiffissaattut siun-
nersuut.

(Inatsisartuni ilaasortaq Anders Olsen, Siumut)

Siullermeerineq:

Naleqqgamiit Inatsisartuni ilaasortaq Anders Olsen, Siumut, qutsaviginiarparput aaliangiiffigisassatut
siunnersuutaanut.

Nuna tammakkerlugu pilersaarusiorneq pillugu nassuiaat 2023-mi takuneqarsinnaavoq Sisimiut
5.520 innuttaasoqartoq.

Ullumikkullu Namminersorlutik oqartussat inissiaataanni aserfallasaaliuinermi 100mio pallillugit
kinguartooqqallutik.

Nukissiorfiit taamatuttaaq Sisimiuni 267mio kinguartooqqalluni. Nunatsinni umiarsualiviit ataatsi-
mut giviaraanni 259mio kinguartooqqallutik, tassani Qeqqgani 55mio.

Qeqqgata kommunianilu suliffiit anginerit ilaat, KNI A/S aamma aningaasalersugassaataat 839mio
amingaataanerarlutik.

Naggammut taarusutara, Napparsimaveqarfik 640mio pisariaqartitsilluni. Apeqqutaavoq nunaqavis-
sut aallaavigalugit maannamut aaqqereersimagaluarnerigut.

Tassa angallannermut ataatsimiititaliarsuaq aallaavigalugu, kangerlussuup mittarfia nutarterlugu,
sineriammilu 1199m mittarfiit tallilertorlugit, inuiaqatigiinnut imminut akilersinnaassuseqarner-
paanikuusoq nalunaarusiami ersareqaaq. Nuuk mittarfia 100mio pallilaaginnarlugu, Ilulissallu
73mio missaani aningaasalerlugit naammassineqarsinnaasimagaluartut.

Ullumikkut Mittarfissuarnik pilersitsisogarniarluni aaliangeeqataasimasoq, Siunnersuuteqartup par-
tiiata siuttuuffigisaa, tunngavilersuutimini 1.4mia Nuuk [lulissanulluinnaq landskarsi akiliisillugu
siunnerfigivaa, aningaasalersuutit taama annertutigisut inuiagatigiinnut imminut
akilersinnaaniassappata, taava Kangerlussuaq nunatta avataaniik isaavittut atorneqartassanngitsoq.

Tamannarluinnaq aamma siunnersuuteqartup partiiata, Siumut, naqissuseqqinnikuuvaat Miitarfeqar-
fiit A/S inatsisaa taaseqataaffigineratigut, aammalu Danskit illersuisui atsiogatigineratigut, Kanger-
lussuup siunissaa pillugu.

Ullumikkullu nalunaarusiaq tunngiviusoq ersarissumik arlalinnik tunngavii eqqunngitsut aallaavigi-
niarlugit siunnersuuteqarneq, Naleqgamiit unneqqarilluta tupigusuutigilaarniarparput.

Ataasiakkaat iserfiginerunngikkaluarlugit, ersarissumik nalunaarusiami tunngaviusoq, tassa Kanger-
lussuup nunanit allaniit toqqaannaq isaaviunissaa tunngaviulluinnartoq, aqqusinermut pilersaarusi-
ortoqassangaanni, ajoraluartumik ataasinnguamilluunniit oqaasertalerneqanngilaq pissanngitsoq.

Nalunaarusiap nuannersui kisiisa isiginiaraanni, sooq taava nalunaarusiortitsisassaagut?

Tupinnarneruvorlu Naalakkersuisut saqqummiussaanni nalunaarusiami allaggammat ”Qulakkeer-
neqarmat Kangerlussuup avataaniit isaaviuinnarnissaa”. Sorleq taava eqqorpa? Mittarfeqarfiit A/S,
aningaasagarnermut inatsist 2023 aamma Kangerlussuaq pillugu atsioqatigiissimaneq? Imaluunniit
nalunaarusiaq?

Nalunaarusiaq giviaraanni aqqusineq atorneqarumanngilaq annerusumik, allaat illersornissamut
nakkutilliisoqarfik akissuteqarumasimanngilaq, taamaattorli aqqusinermut kissaateqarsinnaasunut
ilanngunneqarlutik.

Ersarissumik allamiut sanaanniarlugit kissaataasoq allagqavoq, Naleqqamiillu apeqqutigeqqissavar-
put:

Sineriammi inuerusaaniarneq pimoorutivinneqartoruna?

Naak ineqarnermut pingaarnersiuineq?

Naak napparsimaveqarfimmut pingaarnersiuineq?

Naak Sisimiuni umiarsualivimmik pingaarnersiuineq, aalisartunut sulisartunullu toqqaannaq suni-
uteqartussaq?

Sikuki Habour Nuuk A/S pereerpaa Kangerlussuup umiarsualivia.

Kalaallit Airports Holding A/S pereerpaa Kangerlussuup mittarfia.

Sooruna Kangerlussuaq illersornikuunagu, nunatsinnut isaaviugallarmat, manna takornariapassuit
Sisimiuniit Kangerlussuarmut biileriartortalerniartut?

Naleqqgamiit ajorinngeqaarput nunatsinni ineriartornissaq aningaasalersornissaa. Ajoraluartumilli
siunnersuuteqartup tunngaviusumik ogariartuutaa ilisarnarluni.
Qeqqata pilliutaavoq mittarfissualiorniarluni pilersaarusiortogarmat.

Naleqqamiilli eqqarsarnartoqartipparput tunngavilersorluagaanngitsumingaasit isummertitsiniarneq.
Ila, ganormi oqarpugut mittarfissuarnut inatsit akuersissutigineqarmat?

Qanoq oqarpugut Mittarfeqarfiit A/S inatsit akuersissutigineqarmat?

Qanoq ogarpugut Kangerlussuaq sakkutoogarfinngornissaanut atsioqatigiissutaammat?

Suna tullinnguuppa? Kujataani qulimiguueruttussaanera ersarissumik nalunaarutigineqareerpoq,
aamma eqqartulissavarput Qaqortumi mittarfiliornissamut tunngaviit qitiusut ilaat aamma allatut
isummerfigeqattaaqqissallugu?

Naleqgamiit sangujoraartumik aaliangikkallu kingunissaat soqutiginagillusooq inissittarneq
tapersersinnaanngilarput.

Allaavoq politikkimi isummat aporaappata, naaperiaasinnaanissaq. Innuttaasunulli kingunissat, nu-
annersut nuanninnginnerusullu unneqqarissutigineqarnissaat pingaartutut isigaarput.

Naleqgamiit taamatut oqaasertalerlugu, naatsorsuutigaarput siunnersuut itigartillugu, Naalakker-
suisooqatigiit suniarnerlutik ersarissumik nalunaartariagalersut.

Kina ilumoornersoq Naalakkersuisuni eqqoriaaneq naammaleqaaq. Ila gasseriarluta manna tusalis-
savarput “Kangerlussuaq matulinngilarput” ilanngunnaguli avataaniit toqqaannaq tikittoqartarnissaa
unissasoq.

Qasseria tusalissavarput “suleqatigiissitaq innersuussaa utaqqilaariarlugu”. Naak politikkikkut
isummersinnaaneq?

Naleqqamiit taakku oqaaseralugit qilanaarpugut Naalakkersuisooqatigiit aaliangikkatik kinguneri
sorliit eqquutsinniarneraat sorliillu akileraartartunut akiligassaa annertoreeqisoq ilanngunniarneraat.



